
Tað var nú ein margháttligur boð­
skapur, sum løgmaður og flokkur 
hansara fara til val uppá: At vit 
skulu biðja um fleiri pengar frá 
dønum.

Eitt er, at føroyskir politikarar – 
við Tjóðveldinum á odda, hava skor­
ið burtur blokkstuðulin – uttan at 
gera nakað sum helst fyri at útvega 
føroyska samfelagnum tilsvarandi 
– ella fleiri – inntøkur. Tað er vorðið 
sum politiskt handverk. Men sum 
ikki einaferð, so er tað »målet som 
helliger midlet« og við at kvetta 
blokkin á stokkinum, so fekk Tjóð­
veldi saman við Fólkaflokki, Sjálv­
stýrisflokki og Miðflokki sett hol á 
tilgongdina at loysa Føroyar úr rík­
isfelagsskapinum.

Hest ein ætlan við góðum inten­
tiónum, hóast tær ikki hava verið 
nóg væl umhugsaðar – og als ikki 
nóg væl undirbygdar. 

Men treyðugt so. Tað vóru ikki 
bara teir fýra fullveldisflokkarnir, 
sum tóku undir við hesi ætlan. Tað 
sama gjørdu Sambandsflokkurin 
og Javnaðarflokkurin parvíst, tá 
teir skipaðu samgongu eftir at full­
veldissamgongan kollsigldi í 2003. 
Javnaðarflokkurin og Sambands­
flokkurin tóku so mikið undir við 
fullveldisætanini, at teir samdust 
við Fólkaflokkin um, at blokkstuð­
ulin skal skerjast. Avrátt varð tí, at 
stuðulin ikki skuldi prístalsviðger­
ast, men standa í stað nominelt, 
soleiðis at hann í veruleikanum 

minkar í trá við inflatiónina.
Javnaðarflokkurin heldur tó 

fast við hesa støðu. Men løgmaður 
er dragnaður. Hann tekur nú undir 
við Edmundi Joensen, sum alt hetta 
valskeiðið hevur birt upp undir, 
at gongda leiðin – fyri at bøta um 
fíggjarvánirnar, er aftur at prístals­
viðgera blokkin.

Argumentini eru góð nokk. Tað 
er løgtingið sjálvt, sum skal taka 
hesa støðu. Danir gjanlda fegnir. 

Men tað er ikki serliga framtíð­
artryggjandi politikkur.

Vit hava á hesum stað fleiri 
ferðir eftirlýst einum greiðum boð 
upp á eina búskaparliga loysn fyri 
føroyska samfelagið. Vit halda, at 
øll, sum bjóða seg fram at stýra 

landinum eiga at hava eitt boð 
uppá, hvussu vit tryggja okkum 
búskaparliga næstu árini. Valið 

eigur at snúgva seg um búskap, um 
fólkavøkstur og hvussu vit fram­
tíðartryggja vælferðarsamfelagið 
búskaparliga. 

Javnaðarflokkurin er komin 
við einum boð upp á eina 
skattaumlegging. Sambandið vil 
hækka blokkstuðulin, meðan 
Tjóðveldi vil vaksa fólkatalið.

Ymisk sjónarmið. Okkurt 
ítøkiligt, okkurt afturlítandi og 
okkurt sum sápubløra...

Veljarin vil hava tó verulig boð.

Sambandsflokkurin vil 
hava fleiri pengar úr Danmark

Afturhvarv løgmans

Háskúl-
in gerast 
listaskúli
Jóan Pauli Joensen
kjak á síðu 14

Hvussu 
umsita vit 
landið?
Kristianna Winther 
Poulsen
kjak á síðu 15

Tórbjørn Jacobsen, 
løgtingsmaður, hevur nú tikið 
endaliga støðu: Hann stillar 
ikki upp til løgtingsvalið.

Hesum hevur hann 
annars boðað frá fyri 
langari tíð síðani, men eftir 
ferðina í New York, har 
hann umboðaði Løgtingið á 
aðalfundinum hjá ST segði 
hann seg hava fingið blóð 
upp á tonna, og at um boð 
vóru eftir honum, so tók 
hann fegin eitt tak afturat.

Men boð vóru ikki eftir 
honum. Flestu tjóðveldisfeløg 

vóru longu liðug við listarnar, 
nú Tórbjørn Jacobsen kom 
við nýggju støðuni, men 
fleiri av listunum vóru tó 
ikki fyltir. Tí hevði borið til 
at fingið Tórbjørn Jacobsen 
á listan.

Men fimm av teimum 
sjey feløgunum hava sagt, at 
teirra listi var endaliga 
liðugur, og at tey fóru 
ikki at broyta hann.

Tjórbjørn Jacobsen 
boðaði í morgin frá, at hann 
hevur tikið endaliga støðu 
til ikki at stillla upp. Hann 

brisklar eisini miðlum at 
hava lagt ov nógv í orðini, 
hann hevur borið fram um 
hetta.

Tað sigur hon í sambandi 
við, at hon bjóðar sitandi 
formanni Fólkafloksins av og 
soleiðis fer í stríð við Jørgen 
Niclasen um leiðslusessin í 
Fólkaflokkinum.
Men tað er okkurt, sum 
skurrar eitt sindur.
Annika Olsen vil ikki skapa 
órógv kring flokkin við at 
krevja eitt formansval fyri 
løgtingsvalið. Men tað eru 
kortini greið boð at geva beint 
framman undan valinum, at 
hon bjóðar Jørgeni Niclasen 
av.

Men hvør veit, kanska 
tey verða fleiri um boðið? 
Annika Olsen sigur, at tað 
eru nógvu atkvøðurnar 
til fólkatingsvalið, sum 
hava fingið hana at stilla 
upp. Men seinast var tað 

Jacob Vestergaard, sum dró 
longsta stráið og fekk flestar 
atkvøður.
Ikki er tað lætt, at Jørgen 
Niclasen hevur alt annað 
enn eina lætta uppgávu. 
Hann skal leiða flokkin 
gjøgnum valstríðið, og tøkkir 
verður kanska, at hann 
fær durafjórðingin sum 
formaður.
Kanska tað verður 
Annika, kanska tað verður 
Vestergaard. Eins og hjá 
Gamla Sjálvstýrinum, so 
verður tað upp til veljaran 

Annika positionerar seg	

Tobbi gevst nú
Í morgin

veðrið
sunnudagin

lufttrýstið

mánadagin

Andøvsgul upp í ein strúk 
av útsynningi, seinnapartin 
nakað minni vindur. Ælingur, 
men eisini sólglottar og hitin 
millum 7 og 10 stig.

Stívt andøvsufl upp í 
hvassan vind av útsynningi 
og suðri og ælingur, men 
onkur sólglotti. Hiitin millum 
5 og 8 stig.

Andøvsgul upp í ein strúk 
av suðri, seinnapartin 
upp í hvassan vind av 
vestri. Ælingur, men eisini 
sólglottar og hitin millum 5 
og 8 stig.

8-13 m/s 10-15 m/s

8-13 m/s

5-10 m/s 10-15 m/s

10-15 m/s

7/10 °C 5/8 °C

5/8 °C

Veðrið týsdagin og 
mikudagin:
Stívt andøvsgul upp í 
hvassan vind av útnyrðingi 
og norði og ælingur, partvís 
kavi, men eisini sólglottar. 
Hitin millum 1 og 5 stig.

Síðstu nátt:
Eitt lágtrýst, 987 hPa. 
við Scoresbysund fer fer 
norðureftir og brúgvalagið 
við Føroyar fer eystureftir.

Komandi nátt:
Lágtrýstið vestan fyri Ísland 
stendur mestsum í stað og 
brúgvalagið haðani kemur 
móti Føroyum.     


